ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

«    »-------------- 2012 թվականի      N       Ա
ԳՈՒՅՔ ՓՈԽԱՆՑԵԼՈՒ ՄԱՍԻՆ


Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածով` Հայաստանի Հանրապետության կառավարությունը որոշում է.


1. Երևան քաղաքի Նուբարաշենի խճուղու թիվ 7 հասցեում տեղակայված Հայաստանի Հանրապետության ոստիկանության զորքերի թիվ 1035 նախկին զորամասի տարածքը և շենք-շինությունները (հաշվեկշռային արժեքը` 55,102.0 հազար դրամ, շենք-շինությունների մակերեսը` 9709,8քմ., հողի մակերեսը` 2,856.466 հեկտար) Հայաստանի Հանրապետության ոստիկանությունից հետ վերցնել և ամրացնել  <<Հայաստանի Հանրապետության արդարադատության նախարարության աշխատակազմ>> պետական կառավարչական հիմնարկին` Հայաստանի Հանրապետության արդարադատության նախարարության քրեակատարողական ծառայությանը հանձնելու նպատակով:


2. Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին և Հայաստանի Հանրապետության արդարադատության նախարարին` սույն որոշումն ուժի մեջ մտնելուց հետո մեկամսյա ժամկետում սահմանված կարգով ապահովել սույն որոշման 1-ին կետում նշված գույքի հանձնման-ընդունման աշխատանքների իրականացումը:

ՀԻՄՆԱՎՈՐՈՒՄ

«ԳՈՒՅՔ ՓՈԽԱՆՑԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Ընթացիկ իրավիճակը և առկա խնդիրները.

Երևան քաղաքի Նուբարաշենի խճուղու թիվ 7 հասցեում տեղակայված Հայաստանի Հանրապետության ոստիկանության զորքերի թիվ 1035 նախկին զորամասի տարածքը և շենք-շինությունները ներկայումս Հայաստանի Հանրապետության ոստիկանության կողմից չեն շահագործվում: Նշված հասցեի հարևանությամբ գտնվում են ՀՀ արդարադտության նախարարության «Նուբարաշեն», «Էրեբունի» և «Վարդաշեն» քրեակատարողական հիմնարկները: Ներկայումս դատապարտյալների փոխադրումներն իրականացնում է ՀՀ ԱՆ քրեակակատարողական վարչության պահպանության ապահովման ստորաբաժանումը, որն իր կողմից օգտագործվող փոխադրամիջոցներով տեղակայված է ՀՀ ԱՆ քրեակատարողական վարչության շենքում (հասցե` ք. Երևան, Արշակունյաց 63): Հիշյալ ստորաբաժանումը լիարժեք ապահովված չէ բավարար աշխատանքային պայմաններով: Քրեակատարողական վարչության տարածքի հետ կապված բարդություններ է առաջանում նաև դատապարտյալների փոխադրումներն իրականացնող ավտոմեքենաների կայանման և շահագործման համար տեխզննման և տեխսպասարկման աշխատանքներ կատարելու առումով: Բացի այդ ՀՀ ԱՆ քրեակատարողական վարչությունը չունի պահեստի համար շենքային բավարար պայմաններ:

Առաջարկվող լուծումները.

Երևան քաղաքի Նուբարաշենի խճուղու թիվ 7 հասցեն իր տարածքով և շենք-շինություններով ՀՀ ԱՆ քրեակատարողական ծառայությանը փոխանցելու դեպքում հնարավոր կլինի ՀՀ ԱՆ քրեակատարողական վարչության պահպանության ապահովման ստորաբաժանմանը և վերջինիս կողմից օգտագործվող փոխադրամիջոցները տեղակայել վերոհիշյալ հասցեում, ինչի արդյունքում էապես կբարելավվի պահպանության ապահովման ստորաբաժանման աշխատանքային պայմանները և կլուծվի փոխադրամիջոցների կայանման, ինչպես նաև շահագործման համար տեխզննման և տեխսպասարկման աշխատանքների լիարժեք կազմակերպման հարցը: Այս պարագայում անհրաժեշտ է հաշվի առնել նաև, որ փոխադրումները հիմնականում իրականացվում են ՀՀ ԱՆ «Նուբարաշեն» քրեակատարողական հիմնարկից և Երևան քաղաքի Նուբարաշենի խճուղու թիվ  7 հասցեում պահպանության ապահովման ստորաբաժանման տեղակայմամբ մասամբ կկրճատվի փոխադրումների երթուղին: Բացի այդ հիշյալ հասցեի պահեստային շինություններն որպես պահեստներ օգտագործելով կլուծվի ներկայումս քրեակատարողական ծառայության համար խնդիր հանդիսացող պահեստային տարածքների հարցը: Նշված հասցեում նախատեսվում է տեղակայել նաև ՀՀ ԱՆ քրեակատարողական վարչության հատուկ նշանակության ստորաբաժանումը և հաշվի առնելով, որ այս տարածքը գտնվում է ՀՀ ԱՆ «Նուբարաշեն», «Էրեբունի» և «Վարդաշեն» քրեակատարողական հիմնարկների հարևանությամբ, հնարավոր կլինի առավել օպերատիվ կերպով իրականացնել արագ արձագանքման աշխատանքներ` քրեակատարողական հիմնարկներում արտակարգ իրավիճակներ առաջանալիս ներքին կանոնակարգի խախտումները վերացնելու և ներքին կանոնակարգի պահպանմանն ուղղված գործառույթներ իրականացնելու առումով:
Ակնկալվող արդյունք.

Նախագծի ընդունմամբ էապես կբարձրանա քրեակատարողական ծառայության գործունեության արդյունավետությունը և կլուծվի ներկայումս քրեակատարողական ծառայության պահեստային տարածքների հարցը:
ՏԵՂԵԿԱՆՔ N 1
«ԳՈՒՅՔ ՓՈԽԱՆՑԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Գույք փոխանցելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտությունը բացակայում է։
ՏԵՂԵԿԱՆՔ N 2
«ԳՈՒՅՔ ՓՈԽԱՆՑԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ
ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
«Գույք փոխանցելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմի բյուջեում ծախսերի և եկամուտների էական ավելացում կամ նվազեցում չի նախատեսվում:

	

	Ցուցանիշներ 
	ընթացիկ 2011 տարի 
	Հաջորդող 3 տարիները 

	
	
	2012 
	2013
	2014

	
	Ըստ 2011թ. պետական բյուջեի  


	փոխու-թյունը 2010թ. պետա-կան բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	
	
	
	

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե 
	0
	0
	0
	0
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով)։ 
	

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	


